
ᐊᖓᔪᕐᖄᖅ ᕿᐊᓪᑕ ᓯᓅᐹᓪ ᑐᓴᕐᑎᓯᔪᖅ ᑎᒡᒍᐊᑕᐅᔪᓂᑦ ᑲᒪᔨᒻᒪᕆᐅᓂᕐᒧᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ 
 

ᑰᑦᔪᐊᖅ, ᑯᐯᒃ, ᒣ 13, 2025 — ᕿᐊᓪᑕ ᓯᓅᐹᓪ, ᐊᖓᔪᕐᖄᖅ, ᐅᓪᓗᒥ ᑐᓴᕐᑎᓯᑫᓐᓇᑐᖅ 

ᑎᒡᒍᐊᑕᐅᓂᖏᓐᓄᑦ ᐊᒥᓱᐃᑦ ᓄᑖᑦ ᑲᒪᔨᒻᒪᕆᖕᖑᓂᕐᒧᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ. 

 

ᒫᓐᓇ ᐱᒋᐊᕐᓱᒍ, ᐳᕐᑐᓂᕐᓭᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᑲᒪᔨᒻᒪᕆᐅᑉ ᐱᓇᓱᑦᑎᖏᑦ ᒪᑯᐊ: 

▪ ᒫᑭ ᐳᑐᓕᒃ, ᑲᒪᔨᒻᒪᕆᐅᑉ ᐃᑲᔪᕐᑎᖓ 

▪ ᐹᓪ ᐸᐅᓴᓐᔅ, ᑲᒪᔨᒻᒪᕆᐅᑉ ᐃᑲᔪᕐᑎᖓ 

▪ ᑌᕕᑦ ᒍᐃᓪᓴᓐ, ᑲᒪᔨᒻᒪᕆᐅᑉ ᐃᑲᔪᕐᑎᖓ 

ᓄᑖᑉ ᑲᒪᔨᒻᒪᕆᐅᑉ ᕌᓐ ᐸᐅᒍᓪᔅ ᑎᒡᒍᐊᑕᐅᓯᒪᔪᑦ ᕕᕗᐊᕆᒥ, ᐃᑲᔪᕐᑎᑖᖏᑦ. 

 

ᑲᒪᔨᒻᒪᕆᐅᑉ ᐊᓪᓚᕕᖓᓂ ᐱᓇᓱᐊᓲᑦ ᐊᐅᓚᑦᓯᒍᓯᕐᒥᒃ ᐊᓚᑦᓯᓂᓕᕆᓂᕐᓅᓕᖓᔪᓂᓪᓗ ᕿᒥᕐᕈᔨᐅᑦᓱᓂ 

ᐊᐅᓚᑦᓯᐊᕋᓗᐊᕐᒪᖔᑦ ᓄᓇᓕᓕᒫᑦ ᑲᕙᒪᖓ. ᐊᖓᔪᕐᖄᖃᕐᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᐊᖓᔪᕐᖄᖓᓂᒃ ᐊᒻᒪᓗ ᑲᑎᒪᔨᓂᒃ. ᑲᒪᔨᒻᒪᕆᒃ ᐊᐅᓚᑦᓯᓲᖅ ᐱᕙᓪᓕᐊᑎᑦᓯᒍᓯᐅᔪᓂ, 

ᑲᔪᓯᑎᑕᐅᓂᖓᓂ, ᐊᒻᒪᓗ ᐊᑕᐅᑦᓯᑰᕐᓂᖏᓐᓂ ᓇᐅᓕᒫᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᐱᓇᓱᑦᑐᓕᕆᕕᖓᓂᒃ, ᑮᓇᐅᔭᓕᕆᕕᖓᓂᒃ, ᐃᓄᐃᑦ ᐊᑦᑕᓇᕐᑐᒦᑦᑌᓕᒪᓂᖏᓐᓅᓕᖓᔪᓂᒃ, ᐱᓇᓱᑦᑎᓂᒃ, 

ᐱᖕᖑᐊᓂᓕᕆᔨᓂᒃ, ᐃᖏᕐᕋᔪᓕᕆᕕᓐᓂᒃ, ᓄᓇᓕᓕᒫᑦ ᐱᕙᓪᓕᐊᓂᕆᔭᖏᓐᓂᒃ, 

ᐊᕙᑎᓕᕆᓂᕐᓅᓕᖓᔪᓂᒃ, ᑐᓴᐅᒪᖃᑎᒌᓐᓂᓅᓕᖓᔪᓂᒃ, ᓄᓇᓕᓐᓂ ᓇᐅᓕᒫᓅᓕᖓᔪᓂ 

ᐱᓇᓱᐊᕐᑎᓅᓕᖓᔪᓂᒃ, ᐋᕐᕿᓯᒪᐅᑎᑦᓴᓕᐅᓂᓂ, ᐊᒻᒪᓗ ᐊᔪᖀᒋᐊᕐᕕᓂ. 

 

ᑖᒃᑯᓄᖓᓅᓕᖓᔪᐃᑦ ᓀᓪᓕᑎᕐᓯᒪᔪᑦ ᐃᓚᐅᑎᑕᐅᔪᑦ ᐊᑖᓂ. 

 

ᐅᖃᐅᓯᒋᔭᖅ: 

 

“ᐊᓕᐊᓱᒃᑯᖓ ᐱᓇᓱᑦᑎᑖᕐᒥᒐᑦᑕ ᑲᒪᔨᒻᒪᕆᐅᑉ ᐊᓪᓚᕕᖓᓂ ᑖᒃᑯᓂᖓ ᐱᔪᓐᓇᓂᖃᑦᓯᐊᑐᓂᒃ ᐊᒻᒪᓗ 

ᐱᒍᒪᓂᖃᑦᓯᐊᑐᓂᒃ. ᑲᒪᔨᒻᒪᕆᐅᑉ ᐊᓪᓚᕕᖓᓂ ᐱᓇᓱᑦᑏᑦ ᐱᔭᑦᓴᖃᓪᓚᕆᒻᒪᑕ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᓂᒃ ᐋᕐᕿᓱᐃᓪᓚᕆᑦᓱᑎᒃ ᐱᓇᓱᐊᕋᑦᓴᓂᒃ ᐱᒍᑦᔨᐅᑎᓂᓪᓗ ᐃᓄᖁᑎᑦᑕ ᑭᖕᖒᒪᒋᔭᖏᓐᓂᒃ. 

ᕿᓚᓈᕐᖁᖓ ᐱᓇᓱᐊᕐᓂᕆᓚᖓᔭᖏᓐᓂᒃ ᕌᓐ, ᒫᑭ, ᐹᓪ ᐊᒻᒪᓗ ᑌᕕᑦ ᐃᑲᔪᕐᓗᑎᓗ ᓄᓇᓕᓕᒫᑦ 

ᑲᕙᒪᖓᓂ ᐱᕈᕐᐸᓕᐊᑎᑦᓯᓂᒃᑯᑦ ᐊᒻᒪᓗ ᑲᔪᓯᑎᑦᓯᓯᐊᓚᖓᓂᖏᓐᓄᑦ ᓄᓇᕕᒻᒥᐅᑦ ᐱᑦᔪᑎᒋᓗᒋᑦ.”   

              ̶ ᕿᐊᓪᑕ ᓯᓅᐹᓪ, ᐊᖓᔪᕐᖄᖅ 

ᑐᓴᐅᒪᑎᑦᓯᒍᑏᑦ 

 

ᑭᓇᒃᑰᓂᖏᑦ 

ᕌᓐ ᐸᐅᒍᓪᔅ, ᑲᒪᔨᒻᒪᕆᒃ 

ᕌᓐ ᐱᓇᓱᑦᑎᕈᓚᐅᕐᓯᒪᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ 2022-ᖑᑎᓪᓗᒍ ᑲᒪᔨᒻᒪᕆᐅᑉ 

ᐃᑲᔪᕐᑎᑖᕆᑦᓱᓂᐅᒃ, ᑌᒪ ᐱᓇᓱᑦᑎᕈᓯᒻᒥᓱᓂ ᒥᓂᔅᑕᐅᑉ ᑐᖓᓕᐊᓂ ᓛᐸᑐᐊᓅᓕᖓᔪᓕᕆᓂᕐᒥᒃ 

ᐊᒻᒪᓗ ᓄᓇᖃᕐᖄᓯᒪᔪᓕᕆᓂᕐᒥᒃ, ᓂᐅᕙᐅᓐᓛᓐ ᐊᒻᒪᓗ ᓛᐸᑐᐊᑉ ᑲᕙᒪᒃᑯᖏᓐᓂ. ᐱᒍᑦᔨᓯᒪᒻᒥᔪᖅ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐃᓇᖐᕐᓯᓯᒪᑦᓱᓂ ᑲᒪᔨᒻᒪᕆᒻᒥ 2024-ᖑᑎᓪᓗᒍ, ᑌᒪ 

ᓂᕈᐊᕐᑕᐅᓱᓂ ᑲᒪᔨᒻᒪᕆᐅᓂᕐᒧᑦ ᓄᓇᓕᓕᒫᓂ ᑲᑎᖕᖓᔨᓄᑦ ᕕᕗᐊᕆ 2025-ᖑᑎᓪᓗᒍ. 

 

ᒫᑭ ᐳᑐᓕᒃ, ᑲᒪᔨᒻᒪᕆᐅᑉ ᐃᑲᔪᕐᑎᖓ  

ᒫᑭ ᓯᕗᓕᕐᓂᒥᒃ ᒪᓂᔨᓪᓚᕆᑦᑐᖅ ᖃᐅᔨᒪᑦᓯᐊᓱᓂᓗ ᐊᐅᓚᑦᓯᓂᓕᕆᒋᐊᒥᒃ ᐱᓇᓱᒐᕐᑖᒥᓄᑦ. 

ᑐᑭᒧᐊᕐᑎᓯᔨᐅᓚᐅᕐᑐᖅ ᐅᓪᓕᕕᒻᒥ, ᐋᓐᓂᐊᕕᓕᐊᕐᓯᒪᔪᓂ ᒪᓕᑦᑎᖏᓐᓂᓗ ᐃᓂᓕᐅᕆᔨᐅᑦᓱᓂ 

ᐊᒻᒪᓗ, ᓄᓇᕕᐅᑉ ᓯᓚᑖᓅᕐᑐᓂ ᐱᒍᑦᔨᕕᒻᒥ ᐱᓇᓱᐊᕐᓯᒪᔫᑦᓱᓂ ᓄᓇᕕᒻᒥ ᐃᓗᓯᓕᕆᔩᑦ 

ᑲᑎᒪᔨᖏᓐᓂᒃ. ᑐᓵᔨᐅᖃᑦᑕᓯᒪᒻᒥᔪᖅ-ᐅᖃᐅᓯᐅᑉ ᐁᑉᐹᓅᔦᔨᐅᑦᓱᓂ ᓄᓇᒨᓕᖓᔪᓂ 

ᓱᖃᑦᓯᓂᖃᓕᑐᐊᕐᒪᑦ, ᐃᓚᐅᑎᓪᓗᒍ ᐃᒥᒐᖅ ᕗᕌᖕᓯᔅ ᐳᓛᕆᐊᕐᑐᕕᓂᐅᑎᓪᓗᒍ ᐊᒻᒪᓗ ᐊᑕᓂᐊᓗᒻᒧᑦ 

ᑭᒡᒐᑐᕐᑎᕈᓚᖓᓕᕐᑎᓗᒍ, ᒥᐊᔨ ᓭᒪᓐ. 

 

ᐹᓪ ᐸᐅᓴᓐᔅ, ᑲᒪᔨᒻᒪᕆᐅᑉ ᐃᑲᔪᕐᑎᖓ 

ᐹᓪ ᐱᒍᑦᔨᓯᒪᔪᖅ ᐊᒥᓱᐃᓂᒃ ᓯᕗᓕᓂᖃᕐᓯᒪᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ. 

ᐱᓇᓱᑦᑎᕈᓚᐅᕐᓯᒪᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᐱᓇᓱᐊᕋᑦᓴᓂ ᐊᐅᓚᑦᓯᖃᑦᑕᓂᐅᕐᓂᒧᑦ 

ᓄᓇᓕᓐᓂ ᓇᐅᓕᒫᓅᓕᖓᔪᓂ ᐱᓇᓱᐊᕐᑎᓂ 2013-ᖑᑎᓪᓗᒍ, ᑌᒪ ᑐᑭᒧᐊᕐᑎᓯᔨᐅᑉ 

ᐃᑲᔪᕐᑎᑖᕆᑦᓱᓂᐅᒃ, ᑌᒪ ᑐᑭᒧᐊᕐᑎᓯᔨᖕᖑᓱᓂ 2018-ᕈᕐᑎᓗᒍ. ᐱᓇᓱᐊᕐᓯᒪᒻᒥᔪᖅ ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᓂ ᐃᓇᖐᕐᓯᓯᒪᑦᓱᓂ ᑲᒪᔨᒻᒪᕆᒻᒥᒃ 2022-2024-ᒥ. 

 

ᑌᕕᑦ ᒍᐃᓪᓴᓐ, ᑲᒪᔨᒻᒪᕆᐅᑉ ᐃᑲᔪᕐᑎᖓ 

ᑌᕕᑦ ᐱᓇᓱᑦᓯᒪᔪᖅ 25-ᓂᑦ ᐊᕐᕌᒍᓂ ᓯᕗᓕᕐᓂᑯᑦ ᐱᖁᔭᓕᕆᓂᕐᒥᒃ ᐊᒻᒪᓗ ᓄᓇᖃᕐᖄᓯᒪᔪᓕᕆᓂᕐᒥᒃ, 

ᐱᓇᓱᐊᖃᑎᖃᖃᑦᑕᓯᒪᔪᖅ ᓄᓇᖃᕐᖄᓯᒪᔪᔭᓂᒃ, ᖄᖏᕐᓂᑯᓕᐅᕐᑎᐅᖏᑦᑐᓂᒃ ᐊᒻᒪᓗ ᑲᕙᒪᓂᑦ 

ᐱᕙᓪᓕᐊᑎᑕᐅᖁᓪᓗᒋᑦ ᓄᓇᓕᓐᓂ ᐱᒻᒪᕆᐅᔪᖁᑏᑦ ᐊᒻᒪᓗ ᓄᐃᑦᓯᒐᓱᐊᕐᓂᑯᑦ ᓲᖑᔪᒥᒃ, ᐱᒍᑦᔨᓯᐊᕐᑐᓂᒃ 

ᑎᒥᐅᔪᓂᑦ. ᑲᒪᔨᒻᒪᕆᐅᓚᐅᕐᓯᒪᔪᖅ ᐱᖁᔭᓕᕆᓂᕐᒥᒃ ᐊᒻᒪᓗ ᑲᕙᒪᓕᕆᓂᕐᒥᒃ ᓄᓇᖃᕐᖄᓯᒪᔪᐃᑦ ᐊᕐᓀᑦ 

ᑲᑐᑦᔨᖃᑎᒌᑦᑐᖏᓐᓂ ᑲᓇᑕᒥ, ᐊᒻᒪᓗ ᓯᕗᓕᕐᓯᒪᑦᓱᓂ ᑲᓇᑕᒃᑯᑦ ᐊᓪᓚᕕᒻᒪᕆᖓᓂ ᓄᓇᓕᕐᔪᐊᓂ 

ᐃᓕᓐᓂᐊᔪᓕᕆᓂᕐᒥᒃ.  

________ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓄᓕᒫᓂᒃ ᐱᒍᑦᔨᓂᖃᓲᑦ ᓄᓇᕕᒻᒥᐅᓂᑦ ᐃᓚᐅᔫᔪᓂ ᔦᒥᓯ ᐯ 

ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ (1975). KRG-ᑯᑦ ᓯᕗᓕᕐᑕᐅᔪᑦ 17-ᓂᒃ ᐃᓄᓕᓐᓄᑦ 

ᑲᑎᒪᔨᓄᑦ ᑖᒃᑯᐊ ᑕᖏᖃᕐᑎᑕᐅᑎᓪᓗᒋᑦ ᓂᐊᕐᑕᐅᒪᔪᓄᑦ ᑲᕙᒫᐱᓐᓂ ᐊᖓᔪᕐᖃᐅᓂᕐᒧᑦ ᐊᑐᓂ 

ᐅᑭᐅᕐᑕᑐᒥᐅᑦ ᓄᓇᓕᖏᓐᓂᒃ ᑎᒡᒍᐊᑕᐅᓯᒪᑦᓱᑎᒃ ᐊᒻᒪᓗ ᓇᔅᑳᐲᑦ ᓄᓇᓕᑐᖃᑦᓴᔦᑦ ᑲᑎᒪᔨᒃᑯᖏᓐᓂᒃ 

ᑳᒍᐊᒍᐊᑦᓯᑲᒫᑦᔅᒥ. 

